
ᐱᔪᓐᓇᖅᑎᑕᐅᔪᑦ 
 

ᐱᔾᔪᑎᖓ 

1. ᐊᔪᙱᑎᑕᐅᔪᓐᓇᕐᓂᕐᒧᑦ ᑎᑎᕋᖅᓯᒪᔪᑦ ᐊᑭᑐᓗᐊᙱᖦᖢᑎᒃ ᐊᒻᒪ ᐃᖏᕐᕋᑦᑎᐊᖅᖢᑎᒃ 
ᐃᖅᑲᓇᐃᔭᖅᑎᑦᑎᓂᐊᕐᓗᓂ ᖃᔅᓯᑲᓪᓚᖕᓂᒃ ᐃᖅᑲᓇᐃᔮᒃᓴᓂᒃ ᐊᔾᔨᖓᓂᒃ ᐃᖅᑲᓇᐃᔮᖃᕐᓗᓂ ᓄᓇᕗᑦ 
ᒐᕙᒪᒃᑯᓐᓂ. ᐊᔪᙱᑎᑕᐅᔪᓐᓇᕐᓂᕐᒧᑦ ᓇᓗᓇᐃᖅᓯᒪᔪᑦ ᓴᖅᑭᑕᐅᒃᐸᑕ, ᑎᑎᕋᖅᓯᒪᔪᑦ 
ᐊᑐᖅᑕᐅᑐᐃᓐᓇᕆᐊᖃᖅᐳᑦ ᐱᓕᕆᕝᕕᓕᒫᓄᑦ/ᑭᒃᑯᑐᐃᓐᓇᓄᑦ ᑎᒥᐅᔪᓄᑦ ᐃᓐᓄᒃᑕᐅᖁᓪᓗᒋᑦ 
ᑭᖑᓂᐊᒍᑦ ᐃᓐᓄᒃᑕᐅᓯᒪᙱᑦᑐᑦ ᐊᔾᔨᑦᑕᐃᓐᓇᖓᓂᒃ ᐃᖅᑲᓇᐃᔮᒃᓴᒥᒃ ᓇᓗᓇᐃᔭᐃᓯᒪᔪᖃᕐᓗᓂ ᐊᓯᐊᓂᒃ 
ᐃᖅᑲᓇᐃᔮᒃᓴᒥᒃ ᐃᓐᓄᒃᑕᐅᓇᔭᖅᑐᒥᒃ ᓄᑖᒥᒃ ᐱᓇᔪᒃᑕᐅᔪᓐᓇᖅᑐᒥᒃ. 

ᐱᔪᓐᓇᕐᓂᕐᒧᑦ ᑎᑎᕋᖅᓯᒪᔪᑦ ᐃᑲᔪᕈᑕᐅᔪᓐᓇᖅᑐᑦ ᓱᑲᓐᓂᖅᓴᒥᑦ ᑲᔪᓯᓂᖃᑦᓯᐊᖅᑐᒥᓪᓗ ᐃᓐᓄᑎᑦᓯᓂᕐᒥᑦ 
ᐊᒥᓱᓂᑦ ᐃᓐᓄᑦᑕᐅᔪᓐᓇᖏᑦᑐᓂᓪᓗ ᐃᖅᑲᓇᐃᔮᓂᑦ ᐊᔾᔨᓴᐃᓐᓇᖏᓐᓂᑦ ᐃᖅᑲᓇᐃᔮᓂᑦ 
ᓇᓗᓇᐃᔭᖅᓯᒪᔪᓂᑦ. 

ᐱᔪᓐᓇᕐᓂᕐᒧᑦ ᑎᑎᕋᖅᓯᒪᔪᑦ ᐱᕕᖃᖅᑎᑦᓯᔪᑦ ᓱᑲᓐᓂᖅᓴᒥᑦ ᐃᖅᑲᓇᐃᔭᖅᑎᑖᕐᓂᕐᒥᑦ ᓄᓇᕗᒻᒥ ᐃᓄᓐᓂᑦ 
ᑲᑎᑦᓱᖓᕐᓗᑎᓪᓗ ᒐᕙᒪᒃᑯᑦ ᓄᓇᕗᒻᒥ ᐱᓕᕆᐊᑦᓴᖏᓐᓂᑦ ᐊᑖᓂᑦ ᐃᓛᒃᑰᖅᑐᖅ 23 ᓄᓇᕗᒻᒥ 
ᐊᖏᖃᑎᒌᒍᑎᒥᑦ, ᑭᒡᒐᖅᑐᐃᓂᕐᒧᑦ ᐃᓄᓐᓂᑦ ᐱᔨᑦᓯᕋᕐᓂᕐᒥᑦ. 

ᑖᓐᓇ ᑎᓕᓯᔾᔪᑕᐅᔪᖅ ᐱᑎᑦᑎᕗᖅ ᑲᒪᔨᒋᔭᐅᔪᓂᒃ ᐃᖅᑲᓇᐃᔭᖅᑎᑦᑎᓂᕐᒧᓪᓗ ᐱᓕᕆᔨᒋᔭᐅᕙᒃᑐᓂᒃ 
ᒪᓕᒃᑕᐅᕙᓪᓕᐊᕙᒃᑐᓂᒃ ᓇᓗᙱᑦᑎᐊᕈᒪᓂᕐᒧᑦ ᑕᒪᒃᑯᐊ ᐃᓂᑖᖅᑎᑕᐅᔪᑦ ᐋᖅᑭᒃᓱᖅᑕᐅᒐᓗᐊᕐᒪᖔᑕ 
ᒪᓕᑦᑎᐊᕐᓗᑎᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᖏᓐᓄᑦ ᑐᕌᕆᔭᖏᓐᓄᓪᓗ ᓄᓇᕗᑦ ᒐᕙᒪᖓᑕ. 

 
ᐃᓄᐃᑦ ᐱᒻᒪᕆᐅᒋᔭᖏᑦᑕ ᑐᙵᕕᖏᑦ  
2. ᐅᓇ ᑎᓕᐅᕆᔾᔪᑎ ᑐᑭᒧᐊᒍᑕᐅᕗᖅ ᐅᑯᓇᙵᑦ ᐃᓄᐃᑦ ᐱᒻᒪᕆᐅᒋᔭᖏᑦᑕ ᑐᙵᕕᖓᓂᑦ:  
      ᖃᓄᖅᑑᕐᓂᖅ: ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᖅ ᐊᑐᖅᓯᔪᓐᓇᑦᑎᐊᕐᓂᕐᓗ − ᓴᖅᑭᑎᑦᑎᓂᖅ ᐊᔪᙱᓐᓂᖃᕐᓂᕐᒧᑦ 
ᑎᑎᕋᖅᓯᒪᔪᓂᒃ  
      ᑲᔪᓯᓂᖃᑦᑎᐊᕐᓗᓂ ᐃᓐᓄᒃᓯᓂᐊᕐᓗᓂ ᖃᔅᓯᑲᓪᓚᖕᓂᒃ ᐃᓂᓂᒃ ᐊᔾᔨᑦᑕᐃᓐᓇᖏᓐᓂᒃ ᐃᖅᑲᓇᐃᔮᑉ 
ᓇᓗᓇᐃᔭᖅᓯᒪᓂᖏᓐᓂᒃ.  
 
ᐊᑐᕐᓂᖓ 

3. ᑖᓐᓇ ᑎᓕᐅᕆᔾᔪᑎ ᐊᑐᖅᑐᖅ ᐱᓕᕆᕝᕕᓕᒫᓄᑦ ᑭᒃᑯᑐᐃᓐᓇᕐᓄᓪᓗ ᑎᒥᐅᔪᓄᑦ ᐃᖅᑲᓇᐃᔭᖅᑎᑖᖅᑐᓄᑦ 
ᑲᒪᒋᔭᖃᕐᓂᕐᒧᑦ ᒪᓕᓪᓗᒍ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᖓᓂᑦ.   

 
ᑐᑭᖏᑦ 
4. ᐱᓇᔪᒍᓐᓇᖅᑎᑕᐅᔪᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓯᒪᕗᑦ ᐱᓇᔪᒃᑐᑦ ᐱᓇᔪᒃᓯᒪᔪᑦ ᐃᖅᑲᓇᐃᔮᖅᑖᕋᓱᒃᑐᓄᑦ 

ᐊᔪᖅᑎᑕᐅᙱᖦᖢᑎᒃᓗ ᓯᕗᓂᒃᓴᒥ ᐃᖅᑲᓇᐃᔮᒃᓴᑦ ᐃᓐᓄᒃᑕᐅᔪᓐᓇᓛᖅᖢᑎᒃ ᐊᔾᔨᑦᑎᐊᖓᓂᒃ 
ᐃᖅᑲᓇᐃᔮᒃᓴᒥᒃ ᓇᓕᖅᑲᖃᖅᖢᑎᒃ. ᐊᔪᙱᑎᑕᐅᔪᓐᓇᕐᓂᕐᒧᑦ ᓇᓗᓇᐃᖅᓯᒪᔪᑦ ᐅᑯᐊᖑᕗᑦ:  

• ᐊᔪᙱᑦᑐᑦ ᐱᓇᔪᒃᑐᑦ ᖃᐅᔨᓴᖅᑕᐅᓯᒪᔪᑦ ᐊᐱᖅᓱᖅᑕᐅᓯᒪᔪᓪᓗ ᐊᒻᒪ ᐊᔪᙱᑦᑐᑦ 
ᐃᖅᑲᓇᐃᔭᕈᓐᓃᖅᑎᑕᐅᓂᕐᒧᑦ (ᓯᕗᓪᓕᐅᔾᔭᐅᔪᒪᔪᖅ 0) ᐅᕝᕙᓘᓐᓃᑦ ᓄᓇᕗᒻᒥ ᐃᓅᓪᓗᑎᒃ 
(ᓯᕗᓪᓕᐅᔾᔭᐅᔪᒪᔪᖅ 1); ᐅᕝᕙᓘᓐᓃᑦ  

• ᐊᓯᖏᑦ ᐊᔪᙱᑦᑐᑦ ᐱᓇᔪᒃᑐᑦ ᖃᐅᔨᓴᖅᑕᐅᓯᒪᔪᑦ ᐊᐱᖅᓱᖅᑕᐅᓯᒪᓪᓗᑎᒡᓗ.  

5. ᐃᖅᑲᓇᐃᔭᖅᑎᓴᖅᓯᐅᖅᑎ ᐃᖅᑲᓇᐃᔭᖅᑎᐅᕗᖅ ᑎᓕᔭᐅᓯᒪᓪᓗᓂ ᐊᐅᓚᑦᑎᖁᔭᐅᓪᓗᓂ 
ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐱᕙᓪᓕᐊᓂᐅᔪᓂᒃ.  

6. ᓄᓇᕗᒻᒥ ᐃᓄᐃᑦ ᑐᑭᖃᖅᐳᖅ ᐃᓄᐃᑦ ᐊᑎᓕᐅᖅᑕᐅᓯᒪᔪᑦ ᓄᓇᕗᑦ ᑐᙵᕕᒃᑯᓐᓂ. (ᓄᓇᕗᑦ 
ᑐᙵᕕᒃᑯᑦ) ᐃᓄᐃᑦ ᐊᑎᓕᐅᖅᑕᐅᓯᒪᔪᑦ ᑎᑎᕋᖅᓯᒪᔪᑦ ᓄᓇᕗᒻᒥ ᐊᖏᕈᑎ ᒪᓕᒡᓗᒍ. 

7. ᖃᐅᔨᓴᖅᑕᐅᓂᕐᒧᑦ ᒪᓕᒋᐊᓖᑦ ᐋᖅᑭᒃᓯᓯᒪᔪᑦ ᐱᔭᕆᐊᖃᒻᒪᕆᒃᑐᒥᒃ ᐊᑐᕐᓂᑯᖃᕐᓂᕐᒥᒃ 
ᐃᓕᓐᓂᐊᕐᓂᕐᒥᒃᓗ ᐃᖅᑲᓇᐃᔮᖅᑖᕋᓱᐊᖅᑐᑦ ᐃᓱᒪᒋᔭᐅᔭᕆᐊᖃᖅᑐᑦ ᐊᐱᖅᓱᖅᑕᐅᓂᕐᒧᑦ.  

8. ᓂᕈᐊᖅᑎᑦ ᑲᑎᒪᔨᕋᓛᖏᑦ ᑐᑭᖃᖅᐳᖅ ᐃᖅᑲᓇᐃᔭᖅᑎᑖᖅᑎᑦᑎᔨᑦ ᐃᓚᖃᕐᓗᑎᒃ 
ᐃᖅᑲᓇᐃᔭᖅᑎᒃᓴᖅᓯᐅᖅᑎᒥᒃ ᐊᒻᒪ ᐊᖓᔪᖅᑳᒥᒃ ᐃᖅᑲᓇᐃᔮᒃᓴᒥᒃ ᐃᓐᓄᒃᑕᐅᓇᓱᒃᑐᒥᒃ. ᓈᒻᒪᒃᑎᓪᓗᒍ, 
ᐃᓚᒋᔭᐅᔪᖅ ᐱᓕᕆᔨᓪᓚᕆᒃ ᐊᒻᒪ/ᐅᕝᕙᓘᓐᓃᑦ ᓄᓇᓕᖕᓂ/ᐃᓕᖅᑯᓯᓕᕆᓂᕐᒧᑦ ᖃᐅᔨᒪᔨᑕᖅ 
ᐃᓚᓕᐅᔾᔭᐅᑐᐃᓐᓇᕆᐊᖃᖅᐳᑦ ᓂᕈᐊᖅᑎᑦ ᑲᑎᒪᔨᕋᓛᓄᑦ, ᐃᓚᐅᓪᓚᕆᒡᓗᓂᓘᓐᓃᑦ 
ᐅᖃᐅᔾᔨᒋᐊᖅᑎᐅᓗᓂᓘᓐᓃᑦ ᓂᕈᐊᖅᑎᐅᙱᓪᓗᓂᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐃᓱᒪᓕᐅᕈᑕᐅᔪᒥᒃ. 
ᖃᓄᓕᒫᑦᑎᐊᖅ ᐱᓇᔪᒃᑐᖃᖃᑦᑕᕐᓂᐊᖅᐳᖅ ᐃᓚᓕᐅᔾᔨᔪᒪᓗᑎᒃ ᓄᓇᕗᒻᒥ ᐃᓄᖕᒥᒃ ᓂᕈᐊᖅᑎᑦ 
ᑲᑎᒪᔨᕋᓛᖏᓐᓄᑦ. 

9. ᐱᕋᔭᖕᓂᑯᒋᔭᐅᔪᑦ ᑎᑎᕋᖅᑕᐅᓯᒪᓂᖏᑦ ᖃᐅᔨᓴᖅᑕᐅᓂᖅ ᑐᑭᖃᖅᐳᖅ ᕿᓂᖅᑕᐅᔪᖅ ᐸᓖᓯᒃᑯᓐᓄᑦ 
ᐅᕝᕙᓘᓐᓃᑦ ᐸᓖᓯᒃᑯᓐᓂ ᐱᔪᓐᓇᖅᑎᑕᐅᔪᒥᒃ ᐸᓖᓯᒃᑯᓐᓂ ᑲᓇᑕᒥ ᓇᓗᓇᐃᖅᓯᖁᓪᓗᒋᑦ ᐃᓄᒃ 
ᐸᓯᔭᒃᓴᙳᖅᑎᑕᐅᓯᒪᖕᒪᖔᑦ ᖃᓄᑐᐃᓐᓇᖅ ᐱᕋᔭᒍᑕᐅᔪᓂᒃ. 

 

ᒪᓕᒋᐊᓖᑦ 

10. ᐱᓇᔪᒍᓐᓇᖅᑐᑦ ᑎᑎᕋᖅᓯᒪᔪᑦ ᓴᖅᑭᑕᐅᓲᖑᕗᑦ ᐃᖅᑲᓇᐃᔭᖅᑎᒃᓴᖅᓯᐅᖅᑎᒃᑯᓐᓄᑦ, 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᐅᕝᕙᓘᓐᓃᑦ ᐱᓕᕆᕝᕕᖕᓄᑦ/ᒐᕙᒪᒃᑯᓐᓄᑦ ᑎᒥᐅᔪᓄᑦ ᑎᓕᔭᐅᓯᒪᔪᓄᑦ 
ᐃᖅᑲᓇᐃᔭᖅᑎᒃᓴᖅᓯᐅᖅᑎᒃᑯᓐᓄᑦ ᐱᔪᓐᓇᕐᓂᖃᖅᑐᓄᑦ, ᐃᓐᓄᒃᑕᐅᖁᓪᓗᒋᑦ ᐊᔾᔨᖏᑦ ᐃᖅᑲᓇᐃᔮᒃᓴᑦ 
ᓇᓗᓇᐃᖅᑕᐅᓯᒪᓂᖏᑦ ᓄᓇᕗᑦ ᒐᕙᒪᒃᑯᓐᓂ (ᐃᓂᒋᔭᐅᔪᓕᒫᓂᒃ ᐊᒻᒪ ᐱᓕᕆᕝᕕᖕᓂ/ᒐᕙᒪᒃᑯᓐᓂ 
ᑎᒥᐅᔪᓂᒃ).  

11. ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔮᒃᓴᓕᒫᑦ ᒪᓂᓴᐅᑕᐅᓲᖑᕗᑦ ᓴᖅᑭᑦᑎᑐᐃᓐᓇᕆᐊᖃᖅᖢᑎᒃ 
ᐊᔪᙱᑎᑕᐅᔪᓐᓇᖅᑐᓂᒃ ᐊᑎᕐᓂᒃ ᑖᒃᑯᓄᖓᔅᓴᐃᓐᓇᖅ ᐃᖅᑲᓇᐃᔮᒃᓴᓄᑦ.  

12. ᐊᔪᙱᑎᑕᐅᔪᓐᓇᕐᓂᕐᒧᑦ ᓇᓗᓇᐃᖅᓯᒪᔪᑦ ᐋᖅᑭᒃᑕᐅᓲᖑᕗᑦ ᐱᓕᕆᐊᖑᒃᑲᓐᓂᖁᔭᐅᔪᑦ ᓯᕗᓪᓕᖅᐹᒥ 
ᐱᓇᔪᒃᑕᐅᔪᓐᓇᖅᑐᑦ ᐊᓂᒍᓚᐅᖅᑎᓪᓗᒋᑦ, ᑎᒃᑯᐊᖅᑕᐅᔪᖃᑦᑎᐊᖅᖢᓂᓗ ᐱᓇᔪᒃᑐᒥᒃ ᒐᕙᒪᒃᑯᑦ 
ᐃᖅᑲᓇᐃᔭᖅᑎᓄᑦ. ᐊᒥᐊᒃᑯᖏᑦ ᐊᔪᙱᑎᑕᐅᕙᒌᖅᑐᑦ ᐱᓇᔪᒃᑐᑦ ᐱᓇᔪᒃᑕᐅᔪᓐᓇᖅᑐᒥ 

ᐃᓚᓕᐅᔾᔭᐅᓕᓲᖑᕗᑦ ᐊᔪᙱᑎᑕᐅᔪᓄᑦ ᑎᑎᕋᖅᓯᒪᔪᓄᑦ ᑖᒃᑯᓄᖓᔅᓴᐃᓐᓇᖅ ᐃᖅᑲᓇᐃᔮᒃᓴᒧᑦ 
ᓇᓕᖅᑲᓄᑦ. 

13. ᑎᒃᑯᐊᖅᓯᔪᖃᖅᐸᑦ ᐅᓐᓂᕐᓗᒍᓐᓇᕐᓂᕐᒧᑦ ᐱᔪᓐᓇᐅᑎᖃᕐᓂᖅ, ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ ᐱᔪᓐᓇᐅᑎᐅᔪᑦ 
ᑐᓂᔭᐅᖃᑦᑕᖅᑐᑦ ᓂᕈᐊᖅᑕᐅᖏᑦᑐᓄᑦ ᓂᕈᐊᖅᑕᐅᓇᓱᐊᖅᑐᓄᑦ ᓯᕗᓪᓕᖅᐹᒥ 
ᐃᖅᑲᓇᐃᔮᖅᑖᖅᑎᑕᐅᓚᐅᖅᑎᓪᓗᒍ. ᑎᒃᑯᐊᖅᑕᐅᔪᑦ ᐊᔪᖅᑎᑕᐅᙱᑦᑐᓂᒃ ᑎᑎᕋᖅᓯᒪᔪᓂᒃ 
ᐱᓕᕆᐊᖑᒃᑲᓐᓂᖁᔭᐅᔪᓐᓇᙱᑦᑐᑦ ᐊᒻᒪ ᐱᓇᔪᒃᑐᑦ ᐊᔪᙱᑎᑕᐅᔪᓄᑦ ᐊᑎᖃᕐᕕᖕᒧᑦ 
ᐱᓕᕆᐊᖑᒃᑲᓐᓂᖁᔨᓂᕐᒧᑦ ᐱᔪᓐᓇᐅᑎᖃᙱᑦᑐᑦ. ᖃᐅᔨᒋᐊᕐᓗᒍ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐊᑐᐊᒐᖓ702: ᐃᖅᑲᓇᐃᔮᒥᒃ ᓴᖅᑭᑕᐅᒃᑲᓐᓂᖁᔨᔪᑦ ᐱᓇᔪᒃᑲᓐᓂᕈᒪᔪᑦ ᑐᑭᓯᒋᐊᒃᑲᓐᓂᕈᒪᔪᑦ.  

14. ᐱᓇᔪᒃᑐᖅ ᐲᖅᑕᐅᖁᔨᑐᐃᓐᓇᕆᐊᓕᒃ ᐱᔪᓐᓇᖅᑎᑕᐅᔪᓂᒃ ᑎᑎᕋᖅᓯᒪᔪᓂᒃ ᖃᖓᑐᐃᓐᓇᑦᑎᐊᖅ.  

15. ᐊᔪᙱᑎᑕᐅᔪᓐᓇᕐᓂᕐᒧᑦ ᓇᓗᓇᐃᖅᓯᒪᔪᑦ ᐋᖅᑭᒃᑕᐅᒐᔪᒃᐳᑦ ᑕᖅᑭᓄᑦ 12-ᓄᑦ ᑎᑭᓪᓗᒍ. ᐱᔾᔪᑎᑦ 
ᐃᓱᒪᒋᔭᒃᓴᑦ ᐃᓱᒪᓕᐅᕆᓂᐊᓕᕌᖓᑕ ᐊᑐᕐᓂᐊᕐᒪᖔᑦ ᐊᔪᙱᑎᑕᐅᔪᓂᒃ ᑎᑎᕋᖅᓯᒪᔪᓂᒃ ᐅᑯᓂᖓ 
ᐃᓚᖃᖅᐳᑦ:  

• ᐃᒪᐃᑐᐃᓐᓇᕆᐊᖃᕐᓂᖓ ᐊᒥᐊᒃᑯᖏᑦ ᐱᓇᔪᒃᑐᑦ ᐱᔪᒪᓗᑎᒃ;  

• ᐊᔪᙱᑦᑐᓂᒃ ᐃᓄᖕᓂᒃ ᐱᑕᖃᖅᐳᖅ;  

• ᐃᓐᓄᒐᒃᓴᐅᙱᖦᖢᓂ ᐃᖅᑲᓇᐃᔮᒃᓴᖅ.  

16. ᒥᓂᔅᑕᐅᑉ ᑐᒡᓕᐊ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐅᖓᕙᕆᐊᖅᓯᑐᐃᓐᓇᕆᐊᓕᒃ ᐱᔪᓐᓇᖅᑎᑕᐅᔪᓂᒃ 
ᑎᑎᕋᖅᓯᒪᔪᓂᒃ ᑕᖅᑭᓄᑦ 6−ᑲᓐᓂᕐᓄᑦ. ᑖᓐᓇ ᐅᖓᕙᕆᐊᖅᓯᒪᔪᖅ ᐱᕕᒃᓴᕆᑎᑕᐅᔪᖅ ᐃᓕᓴᖅᓯᕗᖅ 
ᐱᔭᕆᐊᖃᕐᓂᕐᒥᒃ ᓄᑖᓂᒃ ᐱᓇᔪᒃᓯᒪᔪᓂᒃ ᖃᖓᑦᑎᐊᓵᕐᓗ ᐊᓂᒍᐃᓚᐅᖅᑐᓂᒃ ᐱᕕᒃᓴᒥᒃ ᐱᓇᔪᒍᓐᓇᕐᓂᕐᒥᒃ 
ᐃᓂᓄᑦ, ᐃᑲᔪᕐᓂᕐᒥᒃ ᓇᓗᙱᑦᑎᐊᕈᒪᓂᕐᒥᒃ ᐱᐅᓛᒥᒃ ᐱᓇᔪᒃᓯᒪᔪᒥᒃ ᐃᖅᑲᓇᐃᔭᖅᑎᑦᑎᔪᖃᕋᓗᐊᕐᒪᖔᑦ 
ᐱᐅᓂᖓᓂᒡᓗ ᑐᙵᕕᖃᖅᑎᑕᐅᓗᓂ ᐃᒃᐱᒋᔭᐅᑦᑎᐊᕐᓗᓂ. 

17. ᓇᓃᑎᑕᐅᓂᖏᑦ ᐊᔪᙱᑎᑕᐅᔪᑦ ᑎᑎᕋᖅᓯᒪᔪᑦ ᑐᙵᕕᖃᖅᑎᑕᐅᓂᐊᖅᐳᑦ 
ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᓯᕗᓪᓕᐅᔾᔭᐅᔭᕆᐊᓕᖕᓂᒃ, ᓯᕗᓪᓕᕐᒥ ᓄᓇᕗᒻᒥ ᐃᓄᐃᑦ ᑭᖑᓂᐊᒍᓪᓗ 
ᐃᓄᖕᓄᑦ ᒪᓕᒃᑕᐅᓗᑎᒃ ᐃᖅᑲᓇᐃᔮᖅᑖᕋᓱᒃᑐᑦ ᐊᓂᒍᐃᔪᑦ ᓈᓴᐅᓯᖅᑐᖅᑕᐅᔪᑦ ᐊᐱᖅᓱᖅᑕᐅᑎᓪᓗᒋᑦ. 

18. ᒪᓂᓴᐅᑕᐅᔪᑦ ᐋᖅᑭᒃᑕᐅᖃᑦᑕᕐᓂᐊᖅᐳᑦ ᒪᓕᒡᓗᑎᒃ ᓇᓃᓐᓂᖏᓐᓂᒃ; ᓄᓇᓕᖕᒥᐅᑦ ᐃᓱᒪᒋᔭᐅᔾᔮᙱᑦᑐᑦ, 
ᑭᓯᐊᓂ ᐃᖅᑲᓇᐃᔮᒃᓴᖅ ᑭᒡᓕᖃᖅᑎᑕᐅᒃᐸᑦ ᓇᓃᓐᓂᖏᑦ ᒪᓕᒡᓗᒋᑦ.  

19. ᐃᖅᑲᓇᐃᔮᒃᓴᒥᒃ ᑐᓂᓯᔪᖃᓚᐅᙱᓐᓂᖓᓂ, ᐃᖅᑲᓇᐃᔮᖅᑖᕋᓱᒃᑐᑦ ᖃᐅᔨᒋᐊᕆᐊᖃᓕᕋᔭᖅᐳᑦ ᐊᒻᒪ 
ᐱᕋᔭᓚᐅᖅᓯᒪᖕᒪᖔᑦ ᖃᐅᔨᓴᖅᑕᐅᔾᔪᑎᒥᒃ (ᐱᔭᕆᐊᖃᖅᐸᑦ). 

20. ᓂᕈᐊᒐᒃᓴᐅᔪᖅ ᐱᔪᓐᓇᕐᓂᕐᒧᑦ ᑎᑎᕋᖅᓯᒪᔪᓂᑦ ᐱᔪᒪᙱᑉᐸᑦ ᐃᖅᑲᓇᐃᔮᒃᓴᒥᑦ, ᐲᖅᑕᐅᔪᓐᓇᖅᑐᑦ 
ᑎᑎᕋᖅᓯᒪᔪᓂᑦ. ᐊᒥᐊᒃᑯᖏᑦ ᐊᔪᙱᑦᑐᑦ ᐱᓇᔪᒃᑐᑦ ᑎᑎᕋᖅᑕᐅᓯᒪᐃᓐᓇᕐᓗᑎᒃ ᑭᓯᐊᓂ 
ᐃᖅᑲᓇᐃᔮᖅᑖᖅᐸᑕ, ᐅᕝᕙᓘᓐᓃᑦ ᐊᔪᙱᑎᑕᐅᔪᑦ ᑎᑎᕋᖅᓯᒪᔪᑦ ᐃᓱᓕᑉᐸᑕ. 

21. ᒥᓂᔅᑕᐅᑉ ᑐᒡᓕᐊ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᓄᖅᑲᖅᑎᑦᑎᑐᐃᓐᓇᕆᐊᖃᖅᐳᖅ 
ᐊᔪᙱᑎᑕᐅᔪᓐᓇᖅᑐᓂᒃ ᑎᑎᕋᖅᓯᒪᔪᓂᒃ ᒪᓕᒡᓗᒍ ᑎᑎᕋᖅᓯᒪᓂᓕᒃ 23 ᓄᓇᕗᒻᒥ ᐊᖏᖃᑎᒌᒍᑎᒥ 
ᐃᓱᒪᒋᔭᒃᓴᑦ ᒪᓕᒡᓗᒋᑦ.  

 

ᐱᔪᓐᓇᐅᑎᓖᑦ ᖃᐅᔨᒋᐊᕐᕕᐅᔪᓐᓇᖅᑐᓪᓗ 

22. ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓄᑦ ᐱᖁᔭᖅ 

23. ᐃᖅᑲᓇᐃᔭᖅᑎᑖᓵᖑᔪᑦ ᕿᒥᕐᕈᔭᐅᓂᖏᑦ ᐊᒻᒪᓗ ᓴᖅᑭᑦᑎᒃᑲᓐᓂᕐᓂᕐᒧᑦ ᒪᓕᒐᑦ  

24. ᓄᓇᕗᒻᒥ ᐊᖏᖃᑎᒌᒍᑎ, ᐃᓛᒃᑰᖅᑐᖅ 23 

25. ᓯᕗᓪᓕᐅᔾᔭᐅᔪᒪᔪᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐊᑐᐊᒐᖅ  

26. ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐅᖃᓕᒫᒐᖓ 

27. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓᓂ ᑎᓕᐅᕆᔾᔪᑎ 501: ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ  

28. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓᓂ ᑎᓕᐅᕆᔾᔪᑎ 508: ᖃᐅᔨᓴᖅᑕᐅᓂᖅ  

29. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓᓂ ᑎᓕᐅᕆᔾᔪᑎ 702: ᐃᖅᑲᓇᐃᔮᒥᒃ ᓴᖅᑭᑕᐅᒃᑲᓐᓂᖁᔨᔪᑦ 
ᐱᓇᔪᒃᑲᓐᓂᕈᒪᓂᕐᒧᑦ 

 

ᖃᐅᔨᒋᐊᕐᕕᒃᓴᐃᑦ 

30. ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ ᐅᕝᕙᓘᓐᓃᑦ ᐊᓯᖏᓐᓂ ᖃᐅᔨᒋᐊᒃᑲᓐᓂᕈᒪᓐᓂᕈᕕᑦ ᐅᕗᖓ 
ᖃᐅᔨᒋᐊᕈᓐᓇᖅᑐᑎᑦ: 

ᑐᑭᒧᐊᒃᑎᑦᓯᔨ, ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ 
ᐃᖃᓗᐃᑦ, ᓄᓇᕗᑦ 
867-975-6223 

      
       ᐅᕝᕙᓘᓐᓃᑦ  
 
      ᑐᑭᒧᐊᒃᑎᑦᑎᔨ, ᐊᕕᒃᑐᖅᓯᒪᔪᓂ ᐃᖅᑲᓇᐃᔭᖅᑎᓴᖅᓯᐅᖅᑏᑦ  
      ᐃᖅᑲᓇᐃᔭᖅᑐᓕᕆᔨᒃᑯᑦ 
      ᑲᖏᖅᖠᓂᖅ, ᓄᓇᕗᑦ 
      867-645-8062 

